A LOITA PENSIONISTA CONTINUA.

Por pensiéns e salarios dignos,

polos servizos publicos e os dereitos sociais.

13/01/2023

1. 2022, UN ANO DIFiCIL

Os movementos e plataformas de pensionistas dos pobos e comunidades do Estado Espafiol que
subscribimos este documento, valoramos que 2022 foi un ano convulso e critico,no que continuaron

os ataques as pensidns publicas e o conxunto dos dereitos sociais, que xa se vifian producindo.

Debido ao papel subalterno que asumiron os gobernos da Unién Europea nesta crise de materias
primas e xeopolitica da guerra de Ucraina, respecto a os intereses dos Estados Unidos e a OTAN, os
pobos de Europa vémonos abocados a soportar un encarecemento dos produtos basicos, un
empeoramento das condiciéns de vida e a aceleracién dos procesos de destrucién do
ecosistema, polo desvio de enormes recursos econémicos a gastos militares, en vez de destinalos a
erradicar a pobreza, precariedade, desigualdade e exclusién social que padece a cidadania. Propiciando o

caldo de cultivo para o rexurdir do fascismo e o autoritarismo.

e A espiral inflacionista comese o poder adquisitivo da clase traballadora, facendo pagar a
esta a enorme factura da guerra e a voracidade especulativa das elites empresariais e financeiras. O
dato oficial do IPC “medio” do 6,8% en 2022 non pode ocultar que as persoas pensionistas e mais
vulnerables, viron medrar en mais do dobre (entre o 15% e o 20%) a sUa cesta basica de compra,
especialmente os alimentos, a enerxia e os alugueiros da vivenda. Ademais, a suba dos tipos de

interese é devastadora, para as familias traballadoras con créditos hipotecarios ou outros.

e Mentres tanto, as grandes empresas do IBEX35 non deixan de bater os seus propios
récords de beneficios, do 13% en 2021 e 21% en 2022. Un crecemento sete veces superior
ao dos salarios, segundo o Banco de Espaia. Diversos estudos sinalan que este obsceno
enriquecemento empresarial é a principal causa da inflaciéon disparada e do empobrecemento

xeneralizado.

e O ano 2022 comezou coa entrada en vigor da primeira fase da “reforma” do Sistema Publico
de Pensions (Lei 21/2021), alentada polo goberno a través do seu ministro Escriva. A introducion
do chamado “IPC medio”, xunto coa supresion da paga compensatoria, fixo empobrecer as
pensions contributivas en 2021 nun 3%, e mesmo as minimas perderon un 2,5%. Pero a
principal medida positiva que contifia esa Lei, a realizacién dunha Auditoria das contas da Seguridade
Social, leva xa méis de medio ano sen cumprirse, por parte do Goberno. Os que impofien as

leis non tefien ningiin empacho en incumprilas cando lles convén.

e A segunda fase da “reforma” chegou no pasado mes de xuiio (Lei 12/2022) mediante a
promociéon dos “Plans de Pensions de Emprego”, porta aberta para a privatizacion das
pensions publicas, ao desviarse cotizacidéns sociais cara a estes plans individualizados de

capitalizacién, e pofier a sta xestiéon en mans de bancos, aseguradoras e os mesmos ‘“axentes sociais”




(empresas e sindicatos estatais maioritarios, a través da negociacion colectiva) que obteran beneficios

pola sta xestion.

2. A RESPOSTA PENSIONISTA

Malia as circunstancias adversas, as organizacibns do movemento pensionista
mantemos a nosa vontade de seguir defendendo os nosos dereitos. As mobilizacions
pensionistas, que deron un salto cualitativo hai xa cinco anos, seguiron desenvolvéndose a pesar da
pandemia, en todos os territorios do Estado. As convocatorias periddicas (os “luns ao Sol” e outras),
cun programa unitario de reivindicaciéns, vironse reforzadas, especialmente neste outono pasado,
coas convocatorias da Unidade de Accién constituida polas organizacions que asinamos este

manifesto, entre as que destacan:

e A recollida de sinaturas (fisicas e telematicas) promovida desde a primavera polas nosas
organizaciéns, co apoio de mais de 240.000 persoas (que foron entregadas en outubro ao
Congreso dos Deputados), reivindicando IPC real, pensiéns minimas iguais ao SMI,
eliminar a fenda de xénero e pechar o paso a privatizaciéon do Sistema Publico.

e A mobilizacién pensionista centralizada en Madrid do dia 15 de outubro, que supuxo
un éxito rotundo de participacién, unha demostracion de forza e unidade do movemento, asi
como de capacidade organizativa desde todos os territorios. Ademais, contou co apoio de
moitas organizaciéns e movementos sociais, sentando as bases de futuras loitas
compartidas.

e A rolda de entrevistas mantida coas forzas politicas do Congreso dos Deputados,
trasladando as nosas reivindicaciéns e esixindo a paga compensatoria as persoas pensionistas, pola
perda do poder adquisitivo dos dous Gltimos anos.

e A mobilizaciéon descentralizada do 19 de novembro, xunto ao sindicalismo combativo e

0s movementos sociais, como un paso mais de loita conxunta, solidariedade e apoio mutuo.

3. A LOITA DA OS SEUS FROITOS ...

A mobilizacién pensionista estd a dar os seus resultados. Xa conseguimos no seu dia derrotar o
0,25% e o “factor de sustentabilidade” do goberno de Rajoy. Estimamos que a nosa loita de hoxe,
unitaria ao redor de obxectivos comuns, cargada de razén e a pesar das enormes dificultades en que se
desenvolve, segue facendo que o poder non senta cémodo nin nun marco impune. Isto explica

feitos como:

e A propia subida das pensiéns do 8,5% en 2023. Ainda que xa dixemos que non compensara
nin de lonxe o aumento real da nosa cesta da compra (de feito e paradoxalmente, este aumento
coincide co maior empobrecemento histérico da nosa capacidade adquisitiva), esta revalorizacion

dificilmente teria chegado se as persoas pensionistas non estivésemos mobilizadas.

e Conseguiuse que por fin, os gastos impropios que corresponden a politicas sociais dos
gobernos, abdénense via transferencia orzamentaria e non se carguen sobre as cotizaciéns, como

vifia sucedendo ata o de agora.

e Non conseguiron impofer en decembro de 2022 (como din que tifian

“comprometido” con Bruxelas) a anunciada ampliacién do periodo de computo para




o calculo das pensions. Os chamados “axentes sociais”, que asinaron a anterior ampliacién en

2011, esta vez estan mais vixiados e din mostrar o seu rexeitamento, polo menos de momento.

e Tampouco conseguiron pofier en marcha a chamada “Axencia Estatal da

IH

Administraciéon da Seguridade Social”, prevista na lei 21/2021, que rexeitamos por ser un

mecanismo de privatizaciéon do patrimonio da Seguridade Social.

e E de destacar tamén a admisién a tramite no Parlamento Europeo, grazas ao traballo
das nosas compafeiras e compafieiros de ASJUBI-40, do debate sobre a sanguenta
penalizacidn con coeficientes redutores da stia pension, que sofren as persoas con longas carreiras

de cotizacién, 4 hora de xubilarse anticipadamente,

Estes avances, modestos e insuficientes se se quere, son posibles grazas ao compromiso
e a loita de todas as persoas e plataformas do movemento pensionista. Demostrase, unha vez
mais, que a loita é util, e que é e sera a Unica maneira de defender e ampliar os nosos dereitos. Insistir,

persistir, nunca desistir.

4 ...E CONTINUA

Entendemos que o Sistema Publico de Pensiéons é o noso mellor instrumento de cohesién
social, absolutamente viable e solvente, e reiteramos o noso firme propésito de defendelo, para
as persoas pensionistas de hoxe e de mafa. Por iso, e para que se cumpra o dereito 4 pensién digna que

reza no Art. 50 da Constitucién, demandamos:

1. Recuperar o poder adquisitivo de salarios e pensiéons, restablecendo a paga
compensatoria correspondente a4 perda de poder adquisitivo de 2021 e 2022.
Esiximos que se garanta a revalorizacion das pensiéns en funcion do IPC acumulado interanual (o

chamando IPC Real).

2. Esiximos a inmediata suba das pensidéns minimas para garantir que non haxa pensionistas
que estean por baixo do limiar da pobreza. O 60,2% dos pensionistas en Espafia non chegan a
1.000 euros ao mes, a cantidade na que esta fixado o Salario Minimo Interprofesional (SMI) desde
o inicio de 2022. Esiximos que a pensidon minima se equipare ao SMI, e que este se sitlie no 60%

do salario medio como recomenda a carta social europea.

3. Acabar coa fenda de xénero en salarios e pensidns, que xa supera o 30%, e que se vai
a agravar coa proposta de Escriva de aumentar os anos para o calculo das futuras pensidns. A
medida anterior de subida das pensiéons minimas axudaria a paliar esta discriminacién, porque a

gran maioria de pensions precarias (de viuvez e outras) recibenas as mulleres.

4. Esiximos que, de inmediato e con garantias, se realice a Auditoria da Seguridade Social
recollida na Lei 21/2021, cuxo prazo de execucion xa se incumpriu. Estamos convencidos de que
a auditoria vai darnos a razén e certificara que o sistema é sostibel, e que non se poden xustificar

os recortes nin a privatizacion das pensions publicas.

5. Derrogar os recortes das reformas de pensiéons de 2011, 2013, e 2021 e a
promocién dos plans de pensions privadas de emprego (Lei 12/2022) con recursos da

Seguridade Social. Denunciamos ademais que, lonxe de moderarse dito fomento, aumentaronse




as comisiéns de xestiéon privada autorizadas no primeiro regulamento da Lei que se cofiece,

cedendo o Goberno, unha vez mais, ante a banca privada.

6. A eliminacién dos coeficientes redutores as longas carreiras de cotizacion con mais de 40

anos cotizados.

7. Rexeitamos a descapitalizacién da Seguridade Social, xa que pretenden liquidar os seus
activos inmobiliarios (propiedade de todas as persoas pensionistas e traballadoras) como parte do
proceso encuberto de privatizacion, que inclie a “Axencia da SS” que se propén crear o
Goberno.

8. Asi mesmo rexeitamos o aumento dos anos para o calculo da base reguladora da
pensidon, que s6 ten como obxectivo reducir as pensions futuras, e reclamamos volver ao
periodo de calculo de 15 anos anterior a4 reforma de 2011. Igualmente rexeitamos o
procedemento mediante decreto para a sta aprobacién, xa que supoferia eludir o debate

parlamentario.

As organizacions pensionistas dos pobos e comunidades do Estado que asinamos este documento,
manifestamos a nosa vontade de reforzar a Unidade de Acciéon pensionista, de seguir

camifiando xuntas para conseguir os obxectivos compartidos que expuxemos.

Tamén, como parte da clase traballadora, somos solidarias co conxunto de loitas polos dereitos sociais
e o publico. Por iso tamén manifestamos a nosa vontade de unir as nosas loitas coas que se desenvolven
en prol dos dereitos laborais, dos servizos publicos esenciais, como a sanidade, a educacién, a vivenda, os
coidados as persoas dependentes (xestion das residencias de maiores, servizos de atencion domiciliaria,
...) . En definitiva, estamos na loita para construir o futuro que todas e todos nos merecemos, sen

privilexios nin exclusions.

GOBERNE QUEN GOBERNE,
AS PENSIONS E OS DEREITOS DEFENDENSE !!!

A SJ UBI140 (Asociacién Jubilacién Anticipada sin Penalizar),

COESPE (Coordinadora Estatal por la Defensa del Sistema Publico de Pensiones),
EHPM (Movimiento de Pensionistas de Euskal Herria),

MADPP (Movimiento Andaluz en Defensa de las Pensiones Publicas),
MODEPEN (Movemento Galego en Defensa das Pensiéns e os Servizos Publicos),
UNIDADE COESPE (Coordinadora Estatal de Pensionistas),
PLATAFORMAS DE PENSIONISTAS de Badajoz, Méstoles, ...




